
Møteprotokoll

Utval: Nærøyfjorden verneområdestyre
Møtestad: Telefonmøte
Dato: 11.01.2017
Tidspunkt: 08:30

Følgjande faste medlemmar møtte:
Namn Funksjon Representerer
Noralv Distad Leder AUR
Olav Turvoll Nestleder VIK
Jan Geir Solheim Medlem LÆR
Bjørg Djukastein Medlem VOSS
Gunn Åmdal Mongstad Medlem SFFK

Følgjande medlemmar meldte forfall:
Namn Funksjon Representerer
Iril Schau Johansen MEDL HOFK

Merknadar
Møtet vart gjennomført som telefonmøte.

Frå administrasjonen møtte:
Namn Stilling
Anbjørg Nornes Forvaltar/sekretær

Underskrift:

Vi stadfestar med underskriftene våre at det som er ført på dei sidene vi har signert i møteboka, 
er i samsvar med det som vart vedteke på møtet.

Elektronisk godkjent av:

Noralv Distad Jan Geir Solheim

ST 1/17 Godkjenning av innkalling og dagsorden

Saksprotokoll i Nærøyfjorden verneområdestyre - 11.01.2017 

Vedtak
Innkalling og dagsorden vart godkjent.

ST 2/17 Val av eit styremedlem til å skrive under protokoll

Saksprotokoll i Nærøyfjorden verneområdestyre - 11.01.2017 

Vedtak
Jan Geir Solheim vart valt til å skriva under møteprotokoll for 11.01.2016 saman med 
styreleiar.

ST 3/17 Kjentmannskøyring for Aurland Røde Kors Hjelpekorps i 
Nærøyfjorden landskapsvernområde og Bleia-Storebotnen 
landskapsvernområde

Saksprotokoll i Nærøyfjorden verneområdestyre - 11.01.2017 



Handsaming i møte
Vedtak i samsvar med innstilling frå forvaltar.

Vedtak
Nærøyfjorden verneområdestyre gjev Aurland Røde Kors Hjelpekorps løyve til 
kjentmannskøyring i 2017-2019 i samsvar med øvingsplan. Løyve er gjeve med heimel 
i verneforskriftene for Nærøyfjorden landskapsvernområde og Bleia-Storebotnen 
landskapsvernområde og naturmangfaldlova § 48 fyrste ledd og fyrste alternativ. 
Løyvet gjeld med fylgjande vilkår:
 Løyvet gjeld for åra 2017, 2018 og 2019 frå og med veke 6 til og med veke 15.
 Tal turar er ein tur pr. punkt i øvingsplanen.
 Kjentmannskøyring frå Sluppen/Kvammadalen til Frønningen krev omsyn til villrein.
 Under køyring skal det takast generelle omsyn til andre interesser og naturverdiar i 

området. 
 Politiet varslar SNO gjennom utsending av køyreordre for kvar kjentmannstur. 

Desse vil også danne grunnlag for rapport til forvaltninga.

ST 4/17 Uttale til reguleringsplan for Undredal frå Nærøyfjorden 
verneområdestyre

Saksprotokoll i Nærøyfjorden verneområdestyre - 11.01.2017 

Uttale
Planomtalen for reguleringsplanen for Undredal gjev ein heilheitleg vurdering av 
mogleg utvikling av tettstaden Undredal. Sentrum i Undredal er vendt mot fjorden, og 
tilgangen til sjøen og tilkomst til Undredal frå sjøen er viktig for både fastbuande og 
tilreisande. For å få betre tilgang til sjøarealet, er det lagt inn ein gangveg frå sentrum til 
Krossaneset. Dette tiltaket er ikkje i landskapsvernområdet, og vil i liten grad påverka 
verneområdet. Småbåthamna ved Krossaneset er inne i landskapsvernområdet, og er 
eit tiltak som krev dispensasjon frå verneforskrifta. «Føremålet med vern av 
Nærøyfjorden landskapsvernområde er å ta vare på eit vakkert og eigenarta natur- og 
kulturlandskap frå fjord til fjell i eit storfelt isbreutforma landskap med eit mangfald av 
plante- og dyreliv og der eit kulturlandskap med slåtteteigar, beitelandskap, 
stølsområde, gardsbruk og kulturminne, skapt gjennom aktiv landbruks-drift, utgjer ein 
vesentleg del av landskapets karakter» jf. verneforskrifta § 2. Alle tiltak som kan endre 
eller verke inn på landskapets art eller karakter er forbode jf. verneforskrifta § 3 punkt 
1.1. 

Nye tiltak i Nærøyfjorden landskapsvernområde som er omtalt og lagt inn i 
planføresegne i reguleringsplanen, krev dispensasjon frå gjeldane verneforskrift før 
tiltaka kan etablerast. Småbåthamn er eit tiltak som må vurderast på særskilt grunnlag 
jf. naturmangfaldlova § 48 (erstattar verneforskrifta § 4). Ein søknad om småbåthamn 
må vurderast etter naturmangfaldlova § 48 fyste ledd og fyrste alternativ som set vilkår 
om at tiltaket ikkje kan vera i strid med verneforskrifta og ikkje kan påverka 
verneverdiane nemneverdig. Begge vilkåra må vera oppfylt for å vurdera dispensasjon 
frå verneforskrifta.   



Nærøyfjorden verneområdestyre er forvaltningsmynde for Nærøyfjorden 
landskapsvernområde. I planomtalen i reguleringsplanen kapittel 4.10.5 må 
vedtaksmynde rettast til Nærøyfjorden verneområdestyre.

I planføresegnene under § 6.3 må det presiserast at tiltak innanfor Nærøyfjorden 
landskapsvernområde krev dispensasjon frå verneforskrifta for Nærøyfjorden 
landskapsvernområde før tiltaket kan etablerast.

ST 5/17 Nærøyfjorden landskapsvernområde - restaurering av stølshus på 
Fristølen 

Saksprotokoll i Nærøyfjorden verneområdestyre - 11.01.2017 

Handsaming i møte
Vedtak i samsvar med innstilling frå forvaltar.

Vedtak
Nærøyfjorden verneområdestyre gjev Bjarne Klette løyve til ta ned og sette opp att 
stølshuset på gnr. 53 bnr. 3 på Fristølen i Nærøyfjorden landskapsvernområde. Det kan 
gravast dreneringsgrøft rundt grunnmuren for å leia vatn vekk frå muren. Løyve er 
gjeve med heimel i verneforskrifta for Nærøyfjorden landskapsvernområde § 3 punkt 
1.3 c). Løyvet er gjeve med fylgjande vilkår:
 Restaureringsarbeidet skal ikkje føra til vesentlege endringar av fasaden på bygget. 

Opphavleg materiale skal takast vare på og nyttast opp att så langt som mogleg. 
Taket skal tekkast med torv eller tradisjonelle bølgjeblekkplater. På taket på 
tilbygget kan det nyttast tradisjonelle bølgjeblekkplater eller tretak.

 Det kan setjast inn eit ekstra vindauge på nordaustveggen på bygget i 
tømmerkassa, og eit vindauge i tilbygget i nordaustveggen. Nye vindauge og dører 
skal ha same utforming som dei opphavlege vindauga i bygget.

 Dreneringsgrøft skal avgrensast til det som er naudsynt for å leia vatn vekk frå 
grunnmuren. Torv og vegetasjon skal takast vare på og nyttast til tildekking av 
dreneringsgrøft.

 Torv til taktekking kan hentast frå terrenget i nærleiken av stølen.
 Dersom det vert planlagt endringar av godkjente planar, skal styret vurdera om 

eventuelle endringar krev ny godkjenning.
 Rapport med bilde av tiltaket skal sendast til sekretariatet når arbeidet er sluttført.
 Dersom arbeidet ikkje har starta opp innan 3 år frå vedtaksdato, må det søkjast om 

nytt løyve til tiltaket.

Dersom det er naudsynt med motorisert ferdsel i samband med restaureringsarbeidet, 
må det søkjast verneområdestyre om løyve til motorferdsel. 

Dette løyvet gjeld berre tilhøve etter verneforskrifta. Søkjar må ta kontakt med Aurland 
kommune med spørsmål om løyve etter anna lovverk.




